                     Sommarferien i Dalen barnehage
Etter eit felles møte med medlemmane i utdanningsforbundet og fagforbundet ynskjer me i Dalen barnehage og ytre eit ønske om å stengje barnehagen på Dalen i to veker i sommarferien. Slik situasjonen er i Dalen barnehage no, er at me tilsette går ut i to feriepuljer. Den fyrste feriepulja startar i veke 26 og den siste feriepulja kjem tilbake etter veke 32. Me finn det utfordrande å skulle sende ut personale i ferie i veke 26, når det framleis er nokså fulle barnegrupper i barnehagen. Det vil seie at ein går med ein del mindre personale, men framleis på mange barn. Det er da ikkje mogleg å gje det pedagogiske tilbodet ein ynskjer å kunne tilby barn og foreldre. Parallelt med dette ser me at det er mykje færre born i veke 29 og 30, og alle som set seg opp brukar heller ikkje tilbodet. Då sit me igjen med unødvendig mykje personale, som kunne gått ut ferie. Når me har sett på oversikten over korleis det har sett ut dei seiste åra, er dette ein gjengangar. Dersom ein hadde stengt desse to vekene på sommaren, hadde personalkabalen vore mykje enklare å få til på ein god måte. Då kunne fyrste pulja gått ut i veke 27, og ein hadde vore fullt bemanna i veke 26. Avdelingane kunne framleis vore som normalt, med same personale – og det pedagogiske tilbodet deretter.

Me ynskjer å vise til «Vedtekter for barnehagane eigde av Tokke kommune» punkt 10.e som lyder; «Dalen barnehage kan stengjast inntil 2 veker om sommaren». Me har forhøyrd oss litt rundt og sett på korleis barnehagar i kommunar rundt oss organiserar sommarferien. Slik me ser det, er det veldig mange kommunar som gjer nettopp dette. Nokon stengjer to veker og andre stenger fire. Fleirtalet held barnehagen stengt i ein periode i løpet av sommarferien. Me undrar oss over kvifor ikkje Dalen barnehage også kan innføre løysningar som dette, når andre kommunar gjer det - inkludert dei tre andre barnehagane i kommunen vår.

Andre barnehagar i kommunar rundt oss, praktiserar det slik: 
- Nome: kommunale barnehagar  Stenger heile juli
- Haukeli barnehage  Stenger veke 29 og 30
- Fyresdal barnehage  Ope heile sommaren
- Åmot barnehage  Stenger veke 29 og 30
- Nissedal: kommunale barnehagar  Stenger veke 28, 29 og 30
- Seljord barnehage  Stenger veke 28, 29 og 30
- Rauland barnehage  Ope heile sommaren
- Drangedal barnehage  Stenger veke 29 og 30
- Bø kommunale barnehagar:  Stenger veke 29, 30 og 31
- Kviteseid kommunale barnehagar  Stenger veke 28, 29 og 30.

Det er også relevant å påpeke at:
- Åmdals Verk barnehage  Stenger heile juli
- Byrte barnehage  Stenger heile juli
- Høydalsmo barnehage  Stenger tre veker
- SFO  Stenger heile juli 

Sjølv om dei sistnemnte tre barnehagane og SFO i kommunen stenger, kan barna likevel få tilbod – men i Dalen barnehage. Det meste av personale i desse barnehagane går då ut i ferie i desse vekene. Det skal helst følgje med personale dersom born frå andre stadar kjem ned hit, men det varierar – grunna ferieavvikling. Sjølv om dei som kjem har med følgje av kjent personale, er dette berre delar av dagen. Barna blir likevel gåande her utan personalet dei er godt kjende med, og då ofte frå morgonen (som kan vere mest sårbar) eller på ettermiddagen.    
At andre barnehagar og SFO har tilbod om å komme hit, vil då seie at me tilsette i Dalen barnehage får ei enda større barnegruppe, som igjen skapar ein enda vanskelegare feriekabal å leggje.

I tillegg til at det blir fleire born, som krev meir personale – er det også utfordrande å tilretteleggje dagen for born i så ulik alder, med så ulike behov og forutsetningar. Det er ikkje lett å leggje til rette for ei jente på ti år og ei jente på to år, i same gruppe. Det seier seg sjølv at desse to har eit heilt ulikt behov som skal dekkjast i løpet av dagen, noko som er utfordrande med begrensa personale . Barnehagebarn er i ein særleg sårbar fase av livet der private, sensitive og personlege forhold ofte blir synlege. Når eldre SFO- barn oppheld seg i same lokale, oppstår det då ein økt risiko for uønskt innsyn i slike forhold. Dei eldre barna har større forståing kognitivt, hukommelsen er betre samt den sosiale rekkjevidda. Derfor er det «enklare» for dei eldre borna å observere/forstå situasjonar, ta med seg informasjon vidare til f. eks venner og skule – i verste fall sosiale media. Dette er noko som utfordrar barnehagens ansvar om å «ivareta barnas rett til privatliv og beskytte sensitive opplysningar» som igjen er nedfelt i barnehagelova. Konklusjonen blir da at fare for utilsikta informasjonsdeling aukar betydeleg.

Som ein kan sjå i oversikten over, er det opptil fleire kommunar som praktiserar det på same måte som me no ynskjer. Det er til og med barnehagar som stenger heile juli. Å stengje barnehagen i heile juli, skjønnar me at kan skape utfordringar for barnefamiliar, derfor er heller ikkje dette eit ynskje frå vår side. Samstundes tenkjer me at å stenge i to veker, er noko me burde klare å praktisere når så mange andre kommunar gjer det same. Ferien er ein kabal for mange, inkludert oss som arbeider i barnehagen. Har ein barn i skulen, særs etter fjerdeklasse, har ein ni veker skuleferie ein skal dekkje, då burde ikkje to veker i barnehagen vere uoverkommeleg.  

Til slutt vil me også få fram at i eit yrke som dette, er ein avhengig av å få flest mogleg personale ut i mest mogleg ferie når det er minst mogleg born til stades. I våre tilfelle, er dette sommarferien, særs veke 29 og 30. Ein ser at færre og færre born blir teken ut i andre feriar (f. eks haust - og vinterferie), det vil då seie at me stort sett har nokså fulle barnegrupper elles i året og treng at det faste personalet er til stades. 

Dersom ein ikkje ynskjer å stenge barnehagen på Dalen i to veker i fellesferien, meiner me at det er på tide å sjå på korleis ein organiserar sommarferieavviklinga i barnehagane i Tokke Kommune. Bør ein då finne ein ordning der dei ulike barnehagane byt på å vere den barnehagen som tek imot barn frå andre barnehagar og SFO, i fellesferien? Slik det er no er det kun Dalen barnehage som står ovanfor desse utfordringane, då me er den einaste barnehagen som til ein kvar tid må halde ope for alle i kommunen. 

